	Мұғалімге арналған әдістемелік нұсқау
                                                     Жаратылыстану пәні 3 сынып 
2 тарау 5 сабақ
Сабақ тақырыбы: Жануарлар арасындағы қарым-қатынас
«Жануарлар қайда мекендейді?» ойынын доп арқылы ойнату.  
Ойын шарты: бір оқушыға кез-келген жануардың атын атап, допты лақтырады. Допты қағып алған оқушы жануардың қайда мекендейтінін айту керек. Ойын солай жалғаса береді.
Салыстыр, жауап бер 
Оқушылардан бір-біріне ұқсайтын жануарлар туралы сұрау.  Бұл сұраққа оқушылар «қасқыр-ит», «мысық-жолбарыс», «қабылан- барыс», «кесіртке-саламандра», «есек-құлан» т.с.с жауаптар беруі мүмкін.  Оқушылардың жауаптары тыңдалған соң төмендегі сұрақтар қойылады.
· Суреттегі жануарларды білесіңдер ме?
· Көргендерің бар ма? Қай жерден көрдің?
· Жануарлардың бір-бірінен қандай айырмашылықтары бар?
· Қандай ұқсастықтары бар?
· Оларды бір-біріне «туыс» деп айтуға бола ма?
Бұл тапсырманы орындауда Венн диаграммасы стратегиясын  қолданылады. Оқушылар суреттегі екі жануардың дене мүшелерін жұпта сипаттап, салыстырады. Диаграммаға  олардың ұқсастықтары мен айырмашылықтарын жазады. 
Мұғалім құлан мен кианг туралы қосымша ақпараттар білгені жөн. Құлан – жазық немесе шөл далада мекендейді. Құлан планетадағы өмірге бейімделген жануарлардың бірі. Құмдағы, қу даладағы кез келген өсімдікпен коректенеді, тұзды суды да іше береді. Жыртқыш аңдарға алдырмайды. Киангті Тибеттің бөктерлерінде кездестіруге болады екен. Ол таулы жерге бейімделген.
Жақын «туыстар». Суреттердегі жануарларды атау. Олар туралы не білетіндерін айтқызу. Олар не үшін бәсекелесіп жатқанын сұрап, бәсеке сөзіне түсініктеме беру.
Зертте. Әртүрлі жағдайда тіршілік  ететін өзара «туыс» жануарлардың ұқсастығы мен айырмашылығын табу үшін оқушылар топта жұмыс жасайды. Суретте берілген жануарларды дене мүшелерін салыстырады. Қосымша ақпараттар алу үшін энциклопедия, жануарлар туралы кітап, журналдар, ғаламтор көздері пайдаланылады. Кестенің екі жағына жануарлардың айырмашылығы, ортасына ұқсастықтары жазылады. Топ мүшелері өз жазбаларын қорғайды, басқа топтар бір-бірін қайталамай толықтырулар енгізеді. Ерекше мәліметтер айтқан топ мүшелері анықталады. Оқушылар өз жұмыстарын қорғап болған соң, бұл жануарлар арасында бәсеке болуы мүмкін бе? деген сұраққа жауап береді. (мүмкін емес, өйткені олардың тіршілік ету ортасы әр түрлі)
[bookmark: _GoBack]Көршілер. Жануарлар арасындағы бәсекелестікке өз болжамдарын айтады (тиін мен бұлан арасында бәсекелестік болмайды, өйткені қоректері әртүрлі. Тиін мен тоқылдақ арасында қорек үшін бәсекелестік болады)
Оқулықтағы мәтінмен жұмыс жасалады. 
Ойлан! Жануарлар арасында бейтарап қарым­қатынас орнаса, жер бетінде не болар еді? деген сұраққа оқушылар топта ойланып, өз болжамдарын ортаға салады.
· Бүгінгі сабақтан қандай қызықты ақпарат алдың?
· Қандай жаңа мәліметтер  табиғатқа қарым-қатынасыңды өзгертті?
· Бүгін сабақта алған біліміңнің өмірде қандай пайдасы болуы мүмкін?  т.с.с сұрақтар арқылы сабаққа рефлексия жасалады.



